ՀԻՄՆԱՎՈՐՈՒՄ
[bookmark: _Hlk44354799]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է Կորոնավիրուսի տնտեսական հետևանքների նվազեցման և վերացման միջոցառումների շրջանակում ՀՀ կառավարության 2021 թվականի հուլիսի 29-ի «Հայաստանի Հանրապետությունում աշնանացան ցորենի արտադրության խթանման 2021 թվականի պետական աջակցության» ծրագրի (այսուհետ՝ ծրագիր)  N 1226-Լ որոշմամբ ստանձնած պարտավորությունների կատարման պահանջներով և Հայաստանի Հանրապետության կառավարության 2021 թվականի օգոստոսի 27-ի N 1395-Ն որոշման ճշգրտման անհրաժեշտությամբ:

Ընթացիկ իրավիճակը և խնդիրները
ՀՀ կառավարության 2021 թվականի հուլիսի 29-ի N 1226-Լ որոշմամբ հաստատված «Հայաստանի Հանրապետությունում աշնանացան ցորենի արտադրության խթանման 2021 թվականի պետական աջակցության» ծրագրի նպատակն է կորոնավիրուսի տնտեսական և ռազմական դրության, ինչպես նաև սակավաջրության հետևանքների մեղմման, պարենային անվտանգության ապահովման համար աշնանացան ցորենի սերմերի գնի մասնակի սուբսիդավորման (սուբսիդիան տրամադրվում է իրավաբանական անձանց) կամ փոխհատուցման միջոցով նպաստել ագրոտնտեսական բարձր ցուցանիշներով օժտված սերմերի հասանելիության ապահովմանը, բերքատվության բարձրացմանը, ցանքատարածությունների ավելացմանը՝ նաև չմշակվող հողերի օգտագործման միջոցով, արդյունքում տեղական աշնանացան ցորենի ծավալների և տնտեսավարող սուբյեկտների եկամուտների ավելացմանը։ 
[bookmark: _GoBack]Ծրագրի շրջանակներում 2021 թվականին ՀՀ էկոնոմիկայի նախարարության կողմից հրապարակված մատակարարների կողմից սույն ծրագրով նախատեսված ՀՀ բոլոր մարզերում իրականացվելու են աշնանացան ցորենի սերմնացուի վաճառք: Մարզերից ստացված նախնական տեղեկատվությամբ (կցվում է պահանջարկը կազմում է 4 700 000 կգ աշնանացան ցորենի սերմնացու, որի արդյունքում կիրականացվի շուրջ 13 429 հա ցանքս: Ծրագրով  սուբսիդավորվելու է 1 կգ ցորենի համար սահմանված նվազագույն շահավետ գնի 70 դրամը, որի համար անհրաժեշտ է 329.0 մլն դրամ գումար: Պահանջվող գումարն առաջարկվում է տրամադրել 1059. Բուսաբուծության խթանման և բույսերի պաշտպանության ծրագրի «12001. Հացահատիկային, հատիկաընդեղենային և կերային մշակաբույսերի սերմնաբուծության զարգացման աջակցության», 1230. Ռազմական դրության պայմաններում քաղաքացիների կյանքի ու անվտանգության ապահովման և արտակարգ իրավիճակների հետևանքների նվազեցման և վերացման ծրագրի «11001. Ռազմական դրության պայմաններում առողջական խնդիրներով տարհանված անձանց կեցության ապահովում», «12001. Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման նպատակով սուբսիդավորում» և «12002. Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանմանը պետական աջակցություն» միջոցառումներով նախատեսված չօգտագործված ֆինանսական միջոցներից: 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը բացակայում է:
Հայաստանի Հանրապետության կառավարության 2021 թվականի օգոստոսի 27-ի ««Հայաստանի Հանրապետության 2021 թվականի պետական բյուջեի մասին» օրենքում և   Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» N 1395-Ն որոշման NN 7, 8 և 11 հավելվածներում 1022. ծրագրի 12001. միջոցառման ինն ամսում սյունի «180,659.9» թիվը անհրաժեշտ է փոխարինել «164,659.9» թվով, իսկ NN 7 և 8 հավելվածների բոլոր տողերում «(743,178.3» թիվը՝ «(759,178.3» թվով՝ համապատասխանեցնելով ինն ամսում նվազեցվող համաֆինանսավորման թվին՝ հաշվի առնելով, որ նվազեցվող համաֆինանսավորման թիվը ինն ամսում խմբագրվել է համապատասխան փաստացի չծախսված միջոցների, սակայն ավելացվող գումարը չի թողնվել է նույնը:
Կապը ռազմավարական փաստաթղթերի հետ
Ծրագրի իրականացումը բխում է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված «Հայաստանի Հանրապետության կառավարության ծրագրից» (2.4. Գյուղատնտեսություն բաժին). մինչև 70 տոկոսով սուբսիդավորել բարձրորակ գարնանացանի և աշնանացանի սերմերի ձեռքբերումը՝ Կառավարության սահմանված կանոնների համաձայն:

Նախագծի մշակման գործընթացում ներգրավված ինստիտուտները և անձինք
Սույն Որոշման նախագիծը մշակվել է Էկոնոմիկայի նախարարության կողմից: 

Ակնկալվող արդյունքներն են՝
1) հանրապետությունում ցորենի բերքատվության մակարդակի բարձրացում՝ մինչև 30%.
2) ծրագրի շրջանակներում 2021 թվականին կիրականացվի շուրջ 13,4 հազ. հա աշնանացան ցորենի ցանք։

Պետական բյուջեում ծախսերի և եկամուտների փոփոխությունը
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություն չի սպասվում։






